
ᑐᓴᒐᒃᓴᖅ 
ᐊᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᓪᓗ ᑲᑎᒪᔨᕋᓛᖑᐃᓐᓇᖅᑐᑦ ᓄᓇᓕᖕᓄᑦ ᐳᓚᕋᕐᓂᕐᒥᖕᓂᒃ 

ᐱᔭᕇᖅᓯᕗᑦ ᐱᔾᔪᑎᖃᖅᖢᑎᒃ ᒪᓕᒐᒃᓴᖅ 1, ᓄᑖᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᒃᓴᕐᒥᒃ 

ᐃᖃᓗᐃᑦ, ᓄᓇᕗᑦ (ᐅᒃᑑᕙ 21, 2002) - ᓄᓇᕘᒦᑦᑐᑦ ᓄᓇᓖᑦ ᓇᑉᐸᓪᓗᐊᖏᑦ ᑕᒪᑐᒪᓂ ᑕᖅᑭᑦᑎᓐᓂ 
ᐳᓛᕆᐊᖅᑕᐅᓚᐅᖅᐳᑦ ᒪᓕᒐᓕᐅᕐᕕᐅ ᑲᑎᒪᔨᕋᓛᖁᑎᒌᓐᓇᖅᑕᖏᓐᓄᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓕᓐᓂᐊᖅᑐᓕᕆᓂᕐᒧᓪᓗ ᕿᒥᕐᕈᓇᒃᑕᐅᓕᕐᒪᑕ ᒪᓕᒐᒃᓴᖅ 1, ᓄᑖᖅ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᒃᓴᐅ 
ᐃᓚᒋᓪᓗᓂᐅᒃ. 

ᐃᓘᓐᓇᖏᑦ 8-ᖑᔪᑦ ᑲᑎᒪᔨᕋᓛᖑᖃᑕᐅᔪᑦ ᐊᒻᒪᓗ ᐃᓇᖏᖅᑎᖏᑦ ᓄᓇᓕᖕᓄᑦ ᐳᓚᕋᖃᑕᐅᔪᐃᓐᓇᐅᓚᐅᖅᑐᑦ, 
ᐃᓄᓕᒫᖅᑎᑦᑎᖃᑦᑕᖅᑎᓪᓗᒋᓪᓗ 500 ᖃᓂᒋᔮᓃᑦᑐᑦ ᐅᐸᖃᑦᑕᓚᐅᖅᖢᑎᒃ ᓄᓇᕘᒥᐅᑕᐃᑦ. ᒪᓕᒐᓕᐅᖅᑏᑦ 
ᒪᕐᕈᐃᖑᓪᓗᑎᒃ ᓄᓇᓕᖕᓄᐊᖅᑕᖃᑦᑕᓚᐅᖅᑐᑦ. ᐃᖃᓗᖕᒥᐅᑕᐃᑦ, ᑲᖏᖅᖠᓂᖅ, ᑭᓐᖓᐃᑦ, ᐊᕐᕕᐊᑦ, ᐃᒡᓗᓕᒃ, 
ᓇᐅᔮᑦ, ᑕᓗᕐᔪᐊᖅ, ᒥᑦᑎᒪᑕᓕᒃ, ᐅᖅᓱᖅᑑᖅ, ᑰᒑᕐᔪᒃ, ᑲᖏᖅᑐᒑᐱᒃ, ᕿᑭᖅᑕᕐᔪᐊᖅ, ᖁᕐᓗᖅᑐᖅ ᐊᒻᒪᓗ 
ᐃᖃᓗᒃᑑᑦᑎᐊᕐᒥᐅᑕᐃᑦ ᑲᑎᒪᔨᕋᓛᓄᑦ ᐅᖃᕆᐊᖅᑐᖃᑦᑕᓚᐅᖅᑐᑦ ᓄᓇᓕᖕᓄᐊᖅᑕᖅᑎᓪᓗᒋᑦ. 

"ᒪᓕᒐᓕᐅᖅᑎᓄᑦ ᓇᓗᓇᕈᓐᓃᓚᐅᖅᑐᖅ ᓄᓇᕘᒥᐅᑕᐃᑦ ᑭᓐᖒᒪᔭᖏᑦ ᐊᒻᒪᓗ ᓂᕆᐅᒋᔭᖏᑦ 
ᐃᓱᒪᒃᓴᖅᓯᐅᕈᑕᐅᖃᓯᐅᔾᔭᐅᔭᕆᐊᖃᕐᓂᖏᑦ ᑕᒪᓐᓇ ᒪᓕᒐᒃᓴᖅ ᐱᖁᔭᕐᔪᐊᓐᖑᕐᓂᐊᖅᐸᑦ," ᔫᐱ ᓄᑕᕋᖅ, ᑐᓄᓂᕐᒧᑦ 
ᒪᓕᒐᓕᐅᖅᑎ ᐊᒻᒪᓗ ᑲᑎᒪᔨᕋᓛᖑᐃᓐᓇᖅᑐᓄᑦ ᐃᒃᓯᕙᐅᑕᖅ ᑕᐃᒪᓐᓇ ᐅᖃᓚᐅᖅᑐᖅ. 

ᓯᓚ ᐱᔾᔪᑎᒋᓪᓗᒍ ᑲᑎᒪᔨᕋᓛᑦ ᖃᐅᓱᐃᑦᑐᕐᒧᐊᕈᓐᓇᓚᐅᓐᖏᑦᑐᑦ. ᑕᐃᑲᓂ ᐃᓄᓕᒫᖅᑎᑦᑎᓂᕆᓂᐊᖅᑕᖓᑦ ᐊᓯᐊᓄᑦ 
ᐅᓪᓗᕐᒧᑦ ᑭᖑᕙᕆᐊᖅᑕᐅᒃᑲᓐᓂᓚᐅᖅᑐᖅ. ᑲᑎᒪᔨᕋᓛᑦ ᐸᖕᓂᖅᑑᒥ ᑕᒪᑐᒪᓂ ᑕᖅᑭᑦᑎᓐᓂ 
ᐃᓄᓕᒫᖅᑎᑦᑎᔪᒪᓂᐊᕐᒥᔪᑦ ᒪᓕᒐᓕᐅᖅᑎᒃᑯᑦ 6-ᒋᔭᖓᓂ ᑲᑎᒪᕕᒡᔪᐊᕐᓂᖃᕐᓂᐊᓕᖅᐸᑕ ᑕᐃᑲᓂ. ᑕᐃᒪᓐᖓᓂᑦ 
ᓄᓇᕗᑕᖃᓕᓚᐅᖅᓯᒪᖕᒪᑦ ᑕᒪᓐᓇ ᐸᖕᓂᖅᑑᒥ ᑲᑎᒪᕕᒡᔪᐊᕐᓂᐅᓂᐊᖅᑐᖅ ᐱᖓᔪᒋᔭᐅᓗᓂ ᒐᕙᒪᒃᑯᑦ ᑐᑦᑕᕐᕕᖓᑦᑕ 
ᐊᓯᐊᓂ ᑲᑎᒪᓂᐅᓂᐊᖅᑐᖅ.  

ᓄᓇᕘ ᐃᓗᐊᓂ ᐃᓕᓐᓂᐊᖅᑐᓕᕆᓂᕐᒧᑦ ᑐᕌᖓᔪᓂᒃ ᐊᔾᔨᒌᓐᖏᑦᑐᕈᓘᔭᕐᓂᒃ ᑐᓴᖅᑎᑕᐅᓚᐅᖅᑐᑦ ᑕᖅᑲᒃᑯᓄᖓ, 
ᐃᓚᖏᓪᓗ ᒪᓕᒐᒃᓴᖅ 1-ᒧᑦ, ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᓐᖑᖅᑎᑕᐅᔪᒪᔪᒧᑦ ᐅᖃᐅᓯᕆᔭᐅᔪᑦ 
ᓇᓗᓇᐃᖅᓯᓯᒪᑦᑎᐊᓚᐅᖅᖢᑎᒃ ᖃᓄᐃᑦᑐᓪᓚᕆᖕᓂᒃ ᑕᑯᔪᒪᖕᒪᖔᕐᒥᒃ. "ᑕᐃᒃᑯᐊ ᑐᓴᖅᑕᕗᑦ ᑐᑭᒧᐊᕈᑎᒋᓗᑎᒃᑯᑦ 
ᒪᓕᒐᒃᓴᓕᕆᔾᔪᑎᒋᓛᖅᑕᕗᑦ," ᑕᐃᒪᓐᓇ ᐅᖃᓚᐅᖅᑐᖅ ᐃᒃᓯᕙᐅᑕᖅ ᓄᑕᕋᖅ. 

ᐃᓄᓕᒫᖅᑎᑦᑎᑎᓪᓗᒋᑦ ᐃᖃᓗᖕᓂ ᐊᒃᑑᐸ 1 ᐊᒻᒪᓗ 2, 2002 ᑕᒪᓐᓇ ᑐᓴᕋᓱᖕᓂᒃ ᐱᒋᐊᕈᑎᒋᓚᐅᖅᑕᖓᑦ, 
ᐅᖃᓪᓚᒋᐊᖅᑐᖅᓯᒪᓚᐅᖅᖢᑎᒡᓗ ᓄᓇᕗᑦ ᑐᓐᖓᕕᒃᑯᑦ, ᓄᓇᕘᒥ ᐅᐃᕖᑦ ᑲᑐᔾᔨᖃᑎᒌᖏᑦ, ᓄᓇᕘᒥ ᐃᓕᓴᐃᔩᑦ 
ᑲᑐᔾᔨᖃᑎᒌᖏᑦ ᐊᒻᒪᓗ ᓄᓇᕘᒥ ᐅᖃᐅᓯᓕᕆᓂᕐᒧᑦ ᑲᒥᓴᓇᕆᔭᐅᔪᖅ.  

"ᑕᐃᒃᑯᐊ ᑕᒪᑐᒧᖓ ᐃᓚᒋᔭᐅᖃᑕᐅᓚᐅᖅᑐᑦ ᐊᔾᔨᒌᓐᖏᑦᑑᑕᐅᓂᖏᑦ ᐊᒃᓱᐊᓗᒃ ᐅᐱᒋᔭᐅᓚᐅᖅᑐᖅ 
ᑲᑎᒪᔨᕋᓛᖑᖃᑕᐅᔪᓄᑦ," ᑕᐃᒪᓐᓇ ᐅᖃᓚᐅᖅᑐᖅ ᔪᕋᐃᔭᔅ ᐳᑭᕐᓇᒃ, ᓇᑦᑎᓕᖕᒧᑦ ᒪᓕᒐᓕᐅᖅᑎᐅᔪᖅ ᐊᒻᒪᓗ 
ᑲᑎᒪᔨᕋᓛᓄᑦ ᐃᒃᓯᕙᐅᑕᕆᔭᐅᖃᑕᐅᓪᓗᓂ. "ᐃᓐᓇᐃᑦ, ᐃᓕᓐᓂᐊᖅᑐᖁᑎᓖᑦ, ᐃᓕᓴᖅᑐᑦ, ᐃᓕᓴᐃᔩᑦ, ᓄᓇᓕᖕᓂ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᐊᒻᒪᓗ ᓄᓇᓕᖕᓂ ᓯᕗᓕᖅᑎᒋᔭᐅᔪᑦ ᐃᓘᓐᓇᖏᑦ ᑲᑎᒪᔭᖅᑐᖃᑦᑕᓚᐅᖅᑐᑦ 
ᖃᐅᔨᒃᑲᐃᔪᒪᒐᒥᒃ ᖃᓄᖅ ᑕᒪᓐᓇ ᐃᓱᒪᒋᖕᒪᖔᒍ." 

ᑲᑎᒪᔨᕋᓛᑦ ᑎᑎᕋᖅᓯᒪᔪᓂᒃ ᐅᖃᐅᓯᒃᓴᓂᒃ ᐱᑎᑕᐅᓚᐅᕐᒥᔪᑦ ᑎᒥᓂᓐᖔᖅᑐᓂᒃ ᐊᒻᒪᓗ ᐃᓄᖕᓂᑦ ᓄᓇᕘᒥᐅᓂᑦ. 
ᑲᑎᒪᔨᕋᓛᑦ ᑐᓐᖓᓱᒃᑎᑦᑎᑐᐃᓐᓇᖅᑐᑦ ᐊᒻᒪᓗ ᑕᖅᑲᒃᑯᓇᓐᖓᑦ ᑐᒃᓯᕋᖅᖢᑎᒃ ᑎᑎᕋᖅᓯᒪᔪᓂᒃ ᒪᓕᒐᒃᓴᖅ 1 ᒥᒃᓵᓄᑦ 
ᐅᖃᐅᓯᒃᓴᒥᖕᓂᒃ ᑐᓂᓯᔪᒪᒍᑎᒃ. ᑐᑭᓯᒋᐊᒃᑲᓐᓂᕈᒪᒍᕕᑦ ᐅᕝᕙᓘᓐᓃᑦ ᑎᑎᕋᖅᓯᒪᔪᓂᒃ ᑐᓂᓯᔪᒪᒍᕕᑦ, ᓄᓇᕘᒥ 
ᒪᓕᒐᓕᐅᕐᕕᒃ ᑐᑭᓯᒋᐊᕐᕕᒋᔪᓐᓇᖅᑕᐃᑦ, ᐅᖄᓚᐅᑖ ᐊᑭᖃᓐᖏᑦᑐᖅ ᐊᑭᖃᓐᖏᑦᑐᖅ ᓱᒃᑲᔪᒃᑰᕈᑖ (867) (867) 
ᖃᕆᓴᐅᔭᒃᑯᑦ ᑐᕌᕈᑖ BillReview@gov.nu.ca; ᑎᑎᖅᑲᓂᐊᕐᕕᖓ 1200, ᐃᖃᓗᐃᑦ, ᓄᓇᕗᑦ ᐸᖠᒍ ᖠ)ᖠ. 



ᓄᓇᓕᖕᓃᓐᓂᕐᒥᓂ ᑲᑎᒪᔨᕋᓛᑦ ᐃᓕᓐᓂᐊᕐᕕᓕᐊᖃᑦᑕᓚᐅᕐᒥᔪᑦ ᐊᒻᒪᓗ ᐃᓕᑉᐸᓪᓕᐊᕝᕕᓕᐊᕆᔭᐅᓯᒪᔪᓄᑦ. "ᑕᒪᓐᓇ 
ᐊᒃᓱᐊᓗᒃ ᐃᑲᔪᕐᓂᖃᓚᐅᖅᑐᖅ ᑲᑎᒪᓪᓚᑦᑖᕐᓇᑕ ᖃᓄᐃᑦᑐᑐᐃᓐᓇᕐᓂᒃ ᐅᖃᐅᓯᖃᕈᓐᓇᓚᐅᕋᑦᑕ ᐊᒻᒪᓗ 
ᐃᓕᓐᓂᐊᖅᑐᓕᕆᓂᕐᒥᒃ ᐱᓕᕆᐊᓖᑦ ᐅᖃᐅᓯᖃᕈᓐᓇᖅᖢᑎᒃ ᐃᓱᒪᒋᔭᕐᒥᓂᒃ," ᑕᐃᒪᓐᓇ ᐅᖃᓚᐅᖅᑐᖅ ᒐᓚᓐ ᒪᒃᖡᓐ, 
ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ ᐊᒻᒪᓗ ᑲᑎᒪᔨᕋᓛᖑᖃᑕᐅᔪᖅ. 

ᑲᑎᒪᔨᕋᓛᖑᖃᑕᐅᔪᖅ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒃᓴᖅ: 

ᔫᐱ ᓄᑕᕋᖅ, ᒪᓕᒐᓕᐅᖅᑎ 
ᐃᒃᓯᕙᐅᑕᖅ, ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᓪᓗ ᑲᑎᒪᔨᕋᓛᓄᑦ 
ᐅᖄᓚᐅᑖ: (867) (867) (867)  

 


